
Rhan 1 — Negeseuon Ffon
Fersiwn y De
Neges 1 (llais merch)

Dyma neges i Gwynfor. Sidn sy yma. Mae’n ddrwg iawn ’da fi, ond dw i ddim yn gallu dod
’r gwaith heddiw. Wyt ti’n gallu gwneud un neu ddau o bethau yn y swyddfa i fi? Wnei di
ddweud wrth y staff fy mod i’n dost? Sori am hyn. Hefyd, wnei di agor yr ystafell fawr?
Mae’r allwedd yn fy nesg i. Dyna i gyd, dw i’n meddwl. O.. un peth eto, wnei di brynu
llaeth i wneud coffi? Bydda i’n dy dalu’n 61, paid poeni. Diolch yn fawr, Gwynfor. Ffonia i
di eto’r wythnos nesa.

Neges 2 (llais dyn)

Helo, Trefor? Dai sy’n siarad. Wyt ti’n gallu helpu? Dw i yn y dre, a dw i wedi colli fy
nghot i, ac mae hi’n oer ofnadwy! Roedd fy arian a’r ffon ym mhoced y got. Dw i’n ffonio o
dafarn y Llew Gwyn ar hyn o bryd. Wyt ti’n gallu dod ag arian i fi... a chot sbar? Os wyt
ti’n gallu galw am sglodion yn siop Morris ar y ffordd, basai hynny’n braf iawn... dw i eisiau
bwyd! Diolch, mét.

Neges 3 (llais merch)

Bore da, Mrs Amanda Evans sy’n siarad, neges i Barry, y trydanwr. Wyt ti’n gallu galw ar yr
ail o Orffennaf, os gweli di’n dda? Basai’r bore’n well. Dw i’n byw yn rhif 3, Heol y Bryn.
Dest ti i wneud gwaith i fi y llynedd, os wyt ti’n cofio. Dw i eisiau rhoi golau newydd yn yr
ardd, felly gobeithio bydd y tywydd yn sych. Beth bynnag, wnei di ffonio nol pan gei di
amser, os gweli di’n dda? Diolch yn fawr.



Rhan 1 — Negeseuon Ffon
Fersiwn y Gogledd
Neges 1 (llais merch)

Dyma neges i Gwynfor. Sidn sy yma. Mae’n ddrwg iawn gen i, ond dw i ddim yn medru
dwad 1’r gwaith heddiw. Wyt ti’n medru gwneud un neu ddau o bethau yn y swyddfa i mi?
Whnei di ddeud wrth y staff mod i’n sal? Sori am hyn. Hefyd, wnei di agor yr ystafell fawr?
Mae’r goriad yn fy nesg i. Dyna i gyd, dw i’'n meddwl. O.. un peth eto, wnei di brynu
llefrith i wneud coffi? Mi fydda i’n dy dalu’n 61, paid & phoeni. Diolch yn fawr, Gwynfor.
Mi wna i dy ffonio di eto’r wythnos nesa.

Neges 2 (llais dyn)

Helo, Trefor? Dai sy’n siarad. Wyt ti’n medru helpu? Dw iyn y dre, a dw i wedi colli fy
nghot i, ac mae hi’n oer ofnadwy! Roedd fy mhres i a’r ffon ym mhoced y got. Dw i’n
ffonio o dafarn y Llew Gwyn ar hyn o bryd. Wyt ti’n medru dwad a phres i mi... a chot sbar?
Os wyt ti’n medru galw am sglodion yn siop Morris ar y ffordd, mi fasai hynny’n braf iawn...
dw iisio bwyd! Diolch, mét.

Neges 3 (llais merch)

Bore da, Mrs Amanda Evans sy’n siarad, neges i Barry, y trydanwr. Wyt ti’n medru galw ar
yr ail o Orffennaf, os gweli di’'n dda? Mi fasai’r bore’n well. Dw i’n byw yn rhif 3, Heol y
Bryn. Mi wnest ti ddwad i wneud gwaith i mi llynedd, os wyt ti’n cofio. Dw i isio rhoi golau
newydd yn yr ardd, felly gobeithio bydd y tywydd yn sych. Beth bynnag, wnei di ffonio n6l
pan gei di amser, os gweli di’n dda? Diolch yn fawr.



Rhan 2 — Eitem
Fersiwn y De
[Cerddoriaeth yn tawelu]

Cyflwynydd: Prynhawn da i chi, a chroeso i’r rthaglen. Yn y stiwdio heddiw, mae’r rhedwr
Gethin Gruffydd. Dim ond pum mlynedd yn 61 y dechreuodd Gethin rasio, a daeth e yn y deg
ucha’ ym marathon Caerdydd y flwyddyn honno. Ar hyn o bryd, mae e’n paratoi i redeg
marathon Llundain ddydd Sul nesa. Ond nid dyna pam mae e wedi dod i’r stiwdio heddiw.

Y llynedd, aeth Gethin ar ras anodd iawn yn yr Amazon yn Ne America. Dwedwch y stori
wrthon ni, Gethin...

Gethin: Do... deuddeg mis yn 61, es i1irasio yn Brasil, wrth yr Amazon. Dw i’n hoff o
gadw’n heini, ac ro 'n i’n chwarae sboncen, cyn mynd yn rhedwr. Do’n i ddim yn dda iawn
ar y cae rygbi na’r cae pél-droed, ond roedd cadw’n heini’n bwysig i fi. Roedd hon yn ras
anodd hefyd achos mod i ar fy mhen fy hun. Wrth redeg yng Nghaerdydd neu yn Llundain
mae cannoedd neu filoedd yn gwmni i chi, ond ddim y tro yma.

Roedd rhedeg yn y jyngl yn anodd wrth gwrs. Doedd dim ots gyda fi fod heb gwmni, ac
roedd ffon gyda fi, os oedd problem ofnadwy’n codi. Ond do’n i ddim yn cysgu o gwbl
achos y swn, ac roedd hynny’n gwneud bywyd yn anodd iawn, iawn. Ar 6l tri diwrnod,
cyrhaeddais i draeth, ac roedd pethau’n haws wedyn: ro’n i’n gwybod mod i bron & gorffen.
Enillais i ddim byd, ond gorffennais i... yn fyw! Fydda i ddim yn mynd i rasio yno eto, gan
fod cyrraedd yno mor ddrud, ond bydda i’n cofio’r Amazon, y jyngl a’r dillad gwlyb am
byth. Pan fydda i’n hen ddyn, bydda i’n gallu dweud y stori wrth fy mhlant 1!

Dw i1 wedi codi llawer o arian i Oxfam, ac mae’n bosib i bobl roi arian o hyd ar y wefan
gethingruffydd.com. Does dim ots faint dych chi’n gallu’i roi, pum deg ceiniog neu bum
punt. Dim ond ychydig eto a bydda i wedi casglu dros fil. Mae’r arian yn mynd at achos da
lawn.



Rhan 2 — Eitem
Fersiwn y Gogledd
[Cerddoriaeth yn tawelu]

Cyflwynydd: Prynhawn da i chi, a chroeso i’r rthaglen. Yn y stiwdio heddiw, mae’r rhedwr
Gethin Gruffydd. Dim ond pum mlynedd yn 61 y gwnaeth Gethin ddechrau rasio, ac mi
wnaeth o ddwad yn y deg uchaf ym marathon Caerdydd y flwyddyn honno. Ar hyn o bryd,
mae o’n paratoi i redeg marathon Llundain ddydd Sul nesa. Ond nid dyna pam mae o wedi
dwad i’r stiwdio heddiw. Y llynedd, mi wnaeth Gethin fynd ar ras anodd iawn yn yr Amazon
yn Ne America. Dudwch y stori wrthon ni, Gethin...

Gethin: Do... deuddeg mis yn 61, mi wnes i fynd i rasio yn Brasil, wrth yr Amazon. Dw i’n
hoff o gadw’n heini, ac ro ’n i’n chwarae sboncen, cyn mynd yn rhedwr. Doeddwn i ddim yn
dda iawn ar y cae rygbi na’r cae pél-droed, ond roedd cadw’n heini’n bwysig i mi. Roedd
hon yn ras anodd hefyd achos mod i ar fy mhen fy hun. Wrth redeg yng Nghaerdydd neu yn
Llundain mae cannoedd neu filoedd yn gwmni i chi, ond ddim y tro yma.

Roedd rhedeg yn y jyngl yn anodd wrth gwrs. Doedd dim ots gen i fod heb gwmni, ac roedd
gen 1 ffon, os oedd problem ofnadwy’n codi. Ond doeddwn i ddim yn cysgu o gwbl achos y
swn, ac roedd hynny’n gwneud bywyd yn anodd iawn, iawn. Ar 6l tri diwrnod, mi wnes i
gyrraedd traeth, ac roedd pethau’n haws wedyn: ro’n i’n gwybod mod i bron a gorffen. Wnes
1 ddim ennill dim byd, ond mi wnes i orffen... yn fyw! Fydda i ddim yn mynd i rasio yno eto,
gan fod cyrraedd yno mor ddrud, ond mi fydda i’n cofio’r Amazon, y jyngl a’r dillad gwlyb
am byth. Pan fydda i’n hen ddyn, mi fydda i’n medru deud y stori wrth fy mhlant!

Dw i wedi codi llawer o bres i Oxfam, ac mae’n bosib i bobl roi pres o hyd ar y wefan
gethingruffydd.com. Does dim ots faint dach chi’n medru’i roi, pum deg ceiniog neu bum
punt. Dim ond ychydig eto ac mi fydda i wedi casglu dros fil. Mae’r pres yn mynd at achos
da iawn.



Rhan 3 — Deialog

Fersiwn y De

A.
B

w

w >

> o>

@

w >

PRI EI>T>T >

Bore da. Gwerthwyr Tai Tomos ac Elis. Eryl Tomos sy’n siarad.

Bore da. ’Dyn ni’n meddwl gwerthu ein ty ni a phrynu t§ newydd yn yr ardal. Dych
chi’n gallu ein helpu ni?

Wrth gwrs. Ga’i gymryd eich enw chi i ddechrau, os gwelwch chi’n dda?

Ceri Jones

A’ch rhif ffon chi, os gwelwch chi’n dda?

Dych chi eisiau rhif ffon y ty neu rif symudol?

Does dim ots.

Dyma’r rhif symudol, ’te: 07853 910246

07853 910246. Diolch yn fawr. A’ch cyfeiriad e-bost chi?

Dw i’n hen-ffasiwn iawn, mae’n ddrwg ’da fi. Does dim e-bost gyda fi.

Dim problem. Beth yw’ch cyfeiriad chi?

Rhif 5, Trem yr Afon, Aberheli.

A! Trem yr Afon. Dw i’n nabod y tai yna’n dda. Felly, rhif 5 Trem yr Afon yw’r t§
dych chi eisiau’i werthu, ie?

Ie.

Mae rhif 5 ar ganol y teras, on’d yw e? TY gyda dwy ystafell wely yw e, ie?

Mae tair ystafell wely gyda ni. Mae pedwar o blant gyda ni, felly *dyn ni wedi troi’r
atig yn ystafell wely hefyd. Ond nawr ’dyn ni’n mynd i gael dau fabi arall thwng y
Nadolig a’r Flwyddyn Newydd, felly rhaid i ni gael ty mwy.

Dau fabi arall?!

Ie. Roedd y newyddion yn sioc i ni hefyd!

Dw 1’n siwr. Pa fath o wres canolog sy yn y tai yn Nhrem yr Afon, dw i ddim yn
cofio. Trydan neu nwy?

Does dim nwy yma, yn anffodus. Ro’n ni’n arfer defnyddio olew, ond roedd e’n
ddrud iawn. Mae paneli solar gyda ni ar y to nawr. Maen nhw’n gweithio’n
ardderchog fel arfer.

Wrth gwrs, dw i°’n cofio gweld y paneli pan o’n i’n prisio ty arall ar y stryd. Reit, ydy
hi’n bosib i fi ddod draw wythnos nesa i dynnu lluniau ac i roi pris ar y ty i chi?

Ydy, wrth gwrs, unrhyw amser ar 61 hanner awr wedi tri, unrhyw ddiwrnod ond dydd
Gwener.

Beth am bedwar o’r gloch dydd Mercher, felly?

Iawn, dim problem. Bydda i a Sam fy mhartner yma i gwrdd a chi.

Dych chi wedi meddwl i ble dych chi eisiau symud? Dych chi eisiau aros yn Aberheli
neu fasai Llanddewi, Coed-y-Glyn neu Waunfach yn bosib?

Hoffwn i aros yn Aberheli, tasai hi’n bosib, ond basai Waunfach yn iawn hefyd — dw i
wedi clywed bod yr ysgol yno’n ardderchog. Mae Llanddewi’n rhy bell o’r gwaith, a
dyw’r gwasanaeth bysus o Goed-y-Glyn ddim yn dda, felly faswn i ddim eisiau
symud yno.

A dych chi eisiau t§ gyda mwy na thair ystafell wely, dw i’n cymryd.

Ydyn. ’Dyn ni eisiau t§ gyda phedair neu bum ystafell wely. T¥ ar ei ben ei hun, os
yn bosib, achos mae’r plant yn gwneud llawer o swn. Ond y peth mwya pwysig i fi
fydd cael gardd fawr. Does dim gardd o gwbl gyda thai Trem yr Afon — rhaid i’r
plant chwarae ma’s ar y stryd.

Iawn. Edrycha i weld beth sy ar y farchnad ar hyn o bryd a do’ i &’r manylion gyda fi
ddydd Mercher.

Diolch yn fawr. Basai hi’n braf iawn gallu symud i d§ newydd cyn i’r babis
newydd gyrraedd.

Gwna i fy ngorau i chi, ond dyw chwech mis ddim yn llawer o amser i brynu a
gwerthu ty, cofiwch.

Dw i’n gwybod. Beth bynnag, gwela i chi wythnos nesa. Diolch am eich help.
Croeso. Hwyl.

Rhan 3 — Deialog

Fersiwn y Gogledd

A. Bore da. Gwerthwyr Tai Tomos ac Elis. Eryl Tomos sy’n siarad.

B Bore da. Dan ni’n meddwl gwerthu ein t§ ni a phrynu ty newydd yn yr ardal. Dach
chi’n medru ein helpu ni?

A. Wrth gwrs. Ga’ i gymryd eich enw chi i ddechrau, os gwelwch chi’n dda?

B. Ceri Jones

A. A’ch rhif ffon chi, os gwelwch chi’n dda?

B. Dach chi isio rhif ffon y t§ neu rif symudol?

A. Does dim ots.

B. Dyma’r rhif symudol, ta: 07853 910246

A. 07853 910246. Diolch yn fawr. A’ch cyfeiriad e-bost chi?

B. Dw i’n hen-ffasiwn iawn, mae’n ddrwg gen i. Does gen i ddim e-bost.

A. Dim problem. Be’ ydy’ch cyfeiriad chi?

B. Rhif 5, Trem yr Afon, Aberheli.

A. A! Trem yr Afon. Dw i’n nabod y tai yna’n dda. Felly, rhif 5 Trem yr Afon ydy’r t§
dach chi isio’i werthu, ia?

B. Ia.

A. Mae rhif 5 ar ganol y teras, tydy? Ty efo dwy ystafell wely ydy o, ia?

B. Mae gynnon ni dair ystafell wely. Mae gynnon ni bedwar o blant, felly dan ni wedi
troi’r atig yn ystafell wely hefyd. Ond rwan ’dan ni’n mynd i gael dau fabi arall
rhwng y Nadolig a’r Flwyddyn Newydd, felly rhaid i ni gael t§ mwy.

A. Dau fabi arall?!

B. Ia. Roedd y newyddion yn sioc i ni hefyd!

A. Dw 1’n siwr. Pa fath o wres canolog sy yn y tai yn Nhrem yr Afon, dw i ddim yn
cofio. Trydan neu nwy?

B. Does 'na ddim nwy yma, yn anffodus. Roedden ni’'n arfer defnyddio olew, ond
roedd o’n ddrud iawn. Mae gynnon ni baneli solar ar y to rwan. Maen nhw’n
gweithio’n ardderchog fel arfer.

A. Wrth gwrs, dw i’n cofio gweld y paneli pan oeddwn 1’n prisio ty arall ar y stryd.
Reit, ydy hi’n bosib i mi ddwad draw wythnos nesa i dynnu Iluniau ac i roi pris ar y ty
ichi?

B. Ydy, wrth gwrs, unrhyw amser ar 61 hanner awr wedi tri, unrhyw ddiwrnod ond dydd
Gwener.

A. Be’ am bedwar o’r gloch dydd Mercher, felly?

B. Iawn, dim problem. Mi fydda i a Sam fy mhartner yma i’ch cyfarfod chi.

A. Dach chi wedi meddwl i le dach chi isio symud? Dach chi isio aros yn Aberheli neu

fasai Llanddewi, Coed-y-Glyn neu Waunfach yn bosib?

Mi faswn i’n licio aros yn Aberheli, tasai hi’n bosib, ond mi fasai Waunfach yn iawn
hefyd — dw 1 wedi clywed bod yr ysgol yno’n ardderchog. Mae Llanddewi’n rhy bell
o’r gwaith, a dydy’r gwasanaeth bysus o Goed-y-Glyn ddim yn dda, felly faswn i
ddim isio symud yno.

A dach chi isio ty efo mwy na thair ystafell wely, dw i’n cymryd.

Oes. Dan ni isio ty efo pedair neu bump ystafell wely. Ty ar ei ben ei hun, os yn
bosib, achos mae’r plant yn gwneud llawer o swn. Ond y peth mwya pwysig i mi
fydd cael gardd fawr. Does 'na ddim gardd o gwbl efo tai Trem yr Afon —rhaid i’r
plant chwarae allan ar y stryd.

Iawn. Mi wna iedrych i weld be’ sy ar y farchnad ar hyn o bryd ac mi wna i ddwad
a’r manylion efo fi ddydd Mercher.

Diolch yn fawr. Mi fasai hi’n braf iawn medru symud i dy newydd cyn i’r babis
newydd gyrraedd.

Mi wna i fy ngorau i chi, ond dydy chwech mis ddim yn llawer o amser i brynu a
gwerthu ty, cofiwch.

Dw 1’n gwybod. Beth bynnag, mi wela i chi wythnos nesa. Diolch am eich help.
Croeso. Hwyl.

